
Ehe Jebäd 
(Marriage Prayer) 

 
1. Lot mie sien Licht sennen, wan daut runt om diesta woat, 
   Lot mie am uk treesten, wan daut schwoa es en sien Hoat, 
   Lot mie sien Schutz sennen, wan de Storm Wint blost soo kolt, 
   Lot mie uk saunft sennen, wan aul de aundre senn soo stolt. 
 
2. Halp mie ar beschutzen en dän kolda, willa Storm. 
   Halp daut ekj woa sorjen, daut see macklich es un woam. 
   Lot mie uk stoakj sennen, wan doa schwackheit es runt om, 
   Halp daut ekj woa rajcht läwen, hool mie gaunz jerajcht un fromm. 
 
3. Halp mie am Ru jäwen wan hee es soo sea meed, 
   Wan am fält Moot to jäwen, Har, halp daut ekj sie reed, 
   Halp daut ekj woa horchen, wan soo schwierich schient de Welt, 
   Lot mie am vestonen, wan kjeen aundra am vesteit. 
 
4. Lot mie äa Stett sennen, wan see feelt daut see es schwack, 
   Lot mie gaunz tru sennen, met een reinet, truet Hoat, 
   Lot mie wellich horchen, wan äa Hoat es gaunz bedrekjt, 
   Har jäw mie de Weisheit, toom weeten waut äa fält. 
 
5. Lot mie besied am gonen, aus een gooda, trua Frint, 
   Halp mie rein to bliewen, en de Welt soo voll von Sind, 
   Lot mie mootich sinjen, wan sien Hoat haft kjeen Jesank, 
   Lot mie am Freid brinjen, sien gaunzet Läwen lank. 
 
6. Halp daut ekj miene Oabeit, emma mootich doonen kaun, 
   Halp mie soo to läwen, aus een gooda, trua Maun, 
   Jäw mie eene Leew soo stoakj, daut see dee feelen kaun, 
   Lot ons toop en eenichkjeit Die deenen Haunt en Haunt. 

